
Protocol dalla radunonza generala dalla CGS  
dils 6-11-2024 ella casa da scola a Mustér 
 

 
1. Beinvegni  

Nies president Adrian Cathomas arva la radunonza e fa in cordial beinvegni a tuts  
commembers ed a tuttas commembras. El demuossa grond plascher che tontas 
persunas fan part al Di da romontsch. In special beinvegni fa el a nos hosps René 
Epp (president da vischnaunca Mustér), Jris Lombris (geraua dil scolaresser), 
Linard Martinelli (LR), Uolf Candrian (LR), Tresa Deplazes (PIS), Rico Cathomas 
(SAP), Andrin Büchler (SAP), Alexi Nay e Vigeli Jacomet (inspectorat da scola).  
Suenter ina cuorta informaziun pertuccont il gentar da Danilo Braccini, ustier digl 
Hotel Alpsu, suonda il concert dalla band Ladunna che vegn remuneraus cun in 
grond applaus. 
Sco davos punct beneventa il president dalla vischnaunca, René Epp, tut las 
commembras ed ils commembers e presenta il svilup dalla vischnaunca arisguard 
il turissem, l’economia locala ed il sectur industrial (Distec). Plinavon 
menziunescha el ils projects futurs, cun ils quals el vul augmentar l’attractivitad 
dil center dil vitg ed il sustegn per las fatschentas localas. René Epp referescha era 
davart il center da furmaziun, davart las numerusas purschidas dil Center 
Fontauna, sco era davart l’avertura dalla scarsolera e la punt pendenta. 

   
 

2. Preschientscha 
Adrian Cathomas prelegia la gliesta dallas perstgisas che vegn projectada: 
Conradin Klaiss (FRR), Ricarda Caderas (anteriura suprastonta dalla CGS), Silvio 
Dietrich, (LR menader da lungatg, furmaziun e cultura), Nora Kaiser (presidenta dil 
LEGR), Toni Vincenz (Surselva Romontscha), Jon Domenic Parolini (schef dil 
Departement d’educaziun, cultura e protecziun digl ambient dil Grischun), 
Chantal Marti (menadra digl uffeci dalla scola populara e sport), Sibylle Zwyssig 
(menadra e fundatura da «Wunderfitz und Redeblitz»). 
Las gliestas da preschientscha circuleschan. 

 
 

3. Elecziun da dumbravuschs 
Sco dumbravuschs vegnan Dario Caduff e Flavia Sac elegi cun in applaus. 
 
 

4. Approbaziun dalla gliesta da tractandas  
Davart la gliesta da tractandas ch’ei vegnida publicada silla pagina d’internet dalla 
CGS sin www.furmaziun.ch, dat ei neginas remarcas. Las tractandas vegnan 
approbadas unanimamein. 
 
 
 

http://www.furmaziun.ch/

5. Presentaziun ed approbaziun dil protocol dalla radunonza generala 2023 
Il protocol screts dalla anteriura actuara Ricarda Caderas ei vegnius publicaus 
silla pagina d’internet www.furmaziun.ch. Adrian Cathomas fa attents silla nova 
pagina e projectescha il code da QR per telecargar il protocol che vegn approbaus 
unanimamein. 
 
 

6.   Rapport presidial 
Il president Adrian Cathomas presenta il rapport presidial ch’ei gia vegnius 
publicaus sin www.furmaziun.ch. Sutvart ein nudai ils puncts centrals cun 
entgins puncts menziunai duront la presentaziun che cumpleteschan il rapport. 
Il rapport cumplet ei aschuntaus alla fin da quei document. 

 
 

a) Evaluaziun dil Di da romontsch 2023 
Sper in resun davart l’evaluaziun dil Di da romontsch 2023 pren il president 
Adrian Cathomas cuortamein posiziun enviers ina vusch critica pertuccont 
organisar il Di da romontsch ellas vischnauncas. Il motiv per quella decisiun seigi 
dad ina vart dad esser presents ellas regiuns e da l’autra vart seigi ei ina schanza 
per las vischnauncas da sepresentar. Malgrad che las commembras ed ils 
commembers vevien exprimiu en in questiunari il giavisch da restar ella Casa da 
Sentupada a Glion, hagi la suprastonza decidiu da puspei organisar ils Dis da 
romontsch en differentas scolas dalla Surselva. 

 
b) Collaboraziuns 

 
c) Mieds d‘instrucziun 

 
d) Preschientscha dalla CGS online e projects 

 
e) Fegl scolastic 

Adrian Cathomas engrazia pils artechels screts ed annunzia ch’el surpren da 
scriver il proxim artechel davart la tematica da robotica.  El supplichescha ils 
commembers e las commembras da s’annunziar tier la suprastonza en cass 
ch’enzatgi havessi interess da da scriver in artechel pil Fegl scolastic.  
 
Silsuenter presenta la consuprastona Rica Arpagaus ch’il DDR25 hagi liug la 
mesjamna, ils 5 da november 2025, a Laax. Adrian Cathomas engrazia a Felix 
Rösel, il menader general dalla Scola Laax-Falera-Sagogn-Schluein per quella 
pusseivladad e selegra sill’occurenza. 
 
 
 
 
 
 

http://www.furmaziun.ch/
http://www.furmaziun.ch/

7. Rapport dalla cassiera e dallas revisuras ed approbaziun dil quen 

La cassiera Catarina Steger presenta il quen e la bilanza digl onn 2023/2024: 
 

Quen 2023/2024 

   
text entradas expensas 
contribuziuns annualas 23/24 5’925.00   
daners da cuors DDR 23 5’220.00   
DDR 23  3’657.35  
spesas da banca  4.50  
portos  17.00  
Midjourney Inc, San Francisco  91.70  
Luna mediadesign, Trun  97.30  
indemnisaziun suprastonza 23/24  2’700.00  
spesas suprastonza 23/24  424.70  
apero cuors profolio  214.40  
   
summa 11’145.00  7’206.95  
 

  
Bilanza 2023/2024 

  
 

entradas expensas 
 

11’145.00  
 

  
7’206.95  

gudogn/sperdita2023/2024 
 

3’938.05  
 

11’145.00  11’145.00  
   

Stan dallafacultad 
  

31.10.2023 8’267.40  
 

14.10.2024 12’205.45  
 

gudogn/sperdita23/24 3’938.05  
 

   

Inventar 
  

Cassa --- 
 

conto banca GKB CD 073.238.900 12'205.45 
 

14.10.2024 12’205.45  
 

 
Suenter la presentaziun dil rapport dallas revisuras Andrea Monn e Manuela 
Cadalbert, vegnan il quen e la bilanza approbai unanimamein dallas persunas 
presentas. 

8. Elecziuns 
Il president Adrian Cathomas projectescha ina gliesta dils anderius presidents 
dalla CGS e communichescha ch’el vegni a remetter siu uffeci sco president dalla 
CGS igl onn 2026.  
La suprastonza enqueri adina novs consuprastonts e novas consuprastontas. Il 
mument fetschien neginas persunas d’instrucziun dalla 1. e 2. classa part dalla 
suprastonza. 

 
 

9. Preventiv 2024/2025 
Nossa cassiera Catarina Steger presenta il preventiv: 

 
contribuziuns annualas 24/25 (165 x 30.00) 4950.00   

daners da cuors DDR 24 (120 x 40.00) 4800.00   

 
DDR 24   4300.00 
indemnisaziun suprastonza   2700.00 
spesas suprastonza   450.00 
pagina d’internet   200.00 
spesas da banca   10.00 
nunprevediu   300.00 
      
total 9750.00 7960.00 
      
surpli entradas /expensas   1790.00 

 
Il preventiv 2024/2025 vegn approbaus unanimamein. 
 

10. Propostas iniziativas dils commembers e dallas commebras 
Ei vegn neginas propostas ord il ravugl dils participonts e dallas participontas. 

 
11. Fixaziun contribuziun annuala e fixaziun contribuziun al Di da Romontsch 

Adrian Cathomas communichescha che la suprastonza proponi da mantener la 
contribuziun annuala sco tochen dacheu. Quei munti frs. 30.- pil commembradi, 
frs. 40.- pil cuors dil Di da romontsch e frs. 30.- pil gentar. Plinavon informescha el 
ch’ils students e las studentas sappien profitar d’ina reducziun e paghien mo la 
mesadad dils cuosts pil commembradi e pil daner da cuors, pia frs. 35.-.  
Quella proposta vegn approbada unanimamein. 

12. Informaziun Lia Rumantscha 
Uolf Candrian, il promotur regiunal dalla Lia Rumantscha, fa in beinvegni ed 
informescha davart las purschidas actualas. Sia collega da lavur ed el visetan las 
scolas popularas, presentan novs cudischs e material actual ed enqueran il brat 
cun las persunas d’instrucziun ellas regiuns. Uolf Candrian dat in’impressiun d’ina 
viseta en ina  1. e 2. classa, ella quala ch’el ha presentau il cudisch «Nele ha in 
giavisch» ed il material da «Kidsfits». Vinavon informescha el pertuccont la 
concurrenza da scriver «La plema d’aur» e las tematicas da quellas. Per la 3. - 6. 
classa setracta ei dalla tematica «la clav magica» e per la 7. - 9. classa «Miu planet 
fantastic». Ils texts ein d’inoltrar entochen ils 31 da mars 2025 e la premiaziun ha 
liug ils 4 da zercladur 2025. 
Sper las occurrenzas da scriver porscha la Lia Rumantscha era in kino romontsch 
che muossa in film romontsch ad onn - quei en collaboraziun cun canortas, 
scolettas ni scolas. En quei connex fa el attents ch’ils promoturs regiunals seigien 
visai silla collaboraziun cun las vischnauncas che mettien a disposiziun 
l’infrastructura. 
Linard Martinelli ch’ei responsabels per la partiziun dalla furmaziun, surpren il 
plaid e drezza ora in salid en num dalla Lia Rumantscha e  da Silvio Dietrich che sa 
buc esser presents. El presenta «il chalender dalla famiglia Babulin» che cuntegn 
products e material didactic per famiglias, canortas e las scolas per ils affons dil 
ciclus 1. Plinavon presenta el il cudisch «Jeu sun tiu cudisch, deliberescha mei» e 
menziunescha novs cudischs «Nadal cun Nele », « igl uors en citad » ed il niev 
material «Buls» per la scola en tut ils idioms romontschs. Sco davos punct 
informescha el ch’ei seigi pusseivel da prender part alla concurrenza «Il kengeru 
matematic» per romontsch. La concurrenza ha liug ils 20 da mars 2025. El finescha 
sia presentaziun cun engraziar che Uolf ed el astgien esser dalla partida al Di da 
romontsch. 

  
13. Informaziuns Furmaziun 

Damai che Conradin Klaiss ha stuiu seperstgirar surpren nies president Adrian 
Cathomas la presentaziun davart la nova plattafuorma per material d’instrucziun 
sin www.furmaziun.ch. Las Conferenzas hagien encuretg ina plattafuorma per 
deponer il material d’instrucziun, aschia che quei material seigi buca pli 
spattitschaus en divers loghens. Quei seigi ussa gartegiau cun la plattafuorma 
ch’ei accessibla sur www.furmaziun.ch e senumna www.instrucziun.ch/moodle. 
Ils commembers e las commembras vegnien era a survegnir duas newsletters. En 
cass ch’ins vegli buca retscheiver newsletters, duessien ins saver abdicar quellas 
cun s’annunziar a moda nuncumplicada per mail. 
Cun quella midada seigi ei pusseivel d’arcunar el futur tut il material d’instrucziun 
per tut ils idioms e rumantsch grischun silla medema plattafuorma. Ina 
plattafuorma che sebasi sin Moodle, aschia ch’il material seigi arcunaus en 
fuorma surveseivla e bein accessibla. Il president muossa la structura dalla 
plattafuorma e fa attents ch’ei maunchi mo pli material didactic. Il material ch’era 
d’anflar sin www.plat-on.ch vegni exportaus silla nova pagina, aschia che la pagina 
d’internet plat-on vegni stizzada. Vinavon declara el che la plattafuorma vegni  
 

http://www.furmaziun.ch/
http://www.furmaziun.ch/
http://www.instrucziun.ch/moodle
http://www.plat-on.ch/

schurmegiada entras in plaid-clav, aschia che las scolaras ed ils scolars hagien 
negin access. El muossa il fegl sgulont che mintgina persuna presenta ha anflau 
silla sutga cullas informaziuns ed il plaid-clav per la plattafuorma. 
 
Ina persuna vul saver co ei stat pertuccont ils dretgs en connex cun translatar 
mieds d’instrucziun. Il president ei dil meini che la plattafuorma seigi 
schurmegiada cun in plaid-clav, aschia che la damonda da dretgs seigi buc aschi 
heiclia e ch’ei fetschi segiramein senn da dumandar las casas edituras sch’ellas 
seigien d’accord, schia co quei seigi gia vegniu fatg en auters cass.  
 
Ei suonda in’informaziun davart il focus pigl onn 2025/2026: Quel metta Conradin 
Klaiss sco menader da Furmaziun sil perfecziunament linguistic cun videos 
d’instrucziun per tuts e tuttas che veglien approfundar lur enconuschientschas 
linguisticas. Vinavon ha in perfecziunament linguistic per tut las persunas 
d’instrucziun romontschas liug  ils 8 da fevrer 2025 a Glion ella claustra da Glion. 
Informaziuns pli detagliadas suondien miez december.  

 
14. Fegl sgulont 

Adrian Cathomas informescha aunc inaga davart il fegl sgulont sin il qual ils 
commembers e las commembras anflan different material didactic per las scolas 
ella Surselva. Plinavon ei indicau sil fegl sgulont il num d’utilisaziun ed il plaid-clav 
per la nova plattafuorma www.instrucziun.ch/moodle. 

 
15. Varia 

Las informaziuns davart il brat tematic ed ils luvratoris vegnan presentai. Ils brats 
tematics vegnien fatgs per survegnir novs impuls dils commembers e dallas 
commembras per novs luvratoris. Il luvratori dad ADHS/ADS seigi immediat 
vegnius occupaus dil tuttafatg e perquei porschi Rezia Giger e Lea Berther aunc 
inagada quel al Di da romontsch 2025.  
Alla fin engrazia il president a tuts commembers e tuttas commembras, allas 
persunas che meinan ils cuors, allas moderaturas ed als moderaturs dil brat 
tematic, a tuts hosps, alla band Ladunna, alla vischnaunca da Mustér e tuts che 
han gidau da realisar il Di da romontsch 2024. En special engrazia el da cor per la 
fetg buna collaboraziun cun sias consuprastontas dalla CGS. 

 
 

 
L’actuara 
 
 
Rica Arpagaus 
 
 
 
Ei suonda il rapport presidial digl onn 2024: 
 

http://www.instrucziun.ch/moodle

RAPPORT PRESIDIAL 2023/24 
Per mauns dalla radunonza generala dils 6-11-2024 
 

Sesidas da suprastonza 
Las commembras ed ils commembers da suprastonza dalla CGS han salvau el decuors 
digl onn da gestiun 2023/24 en tut quater sesidas (8-11-2023, 5-5-2024, 21-8-2024, 5-11-
2024). La suprastonza secumpona suandontamein: 

President: 
Vicepresidenta ed actuara*: 
Cassiera: 

Adrian Cathomas 
Rica Arpagaus 
Catarina Steger 

Assessuras: Evelina Giger 
Gionina Spescha 

 
*Il protocols vegnan screts alternontamein da Rica e Gionina 
 

Activitads impurtontas dalla suprastonza CGS 
 

a) Evaluaziun dil Di da romontsch 2023 
La suprastonza dalla CGS ha survegniu buns resuns dallas commembras e dils 
commembers. Quei fa secapescha grond plascher e motivescha d’organisar il proxim Di 
da romontsch. Gest ils brats tematics ed ils luvratoris han giu ina fetg 
bun’accoglientscha. Perquei ha la suprastonza buca fatg grondas midadas arisguard il 
Di da romontsch 2024, auter che da puspei ir ellas differentas scolas dalla Surselva. 
 
b) Collaboraziuns 
La revisiun parziala dalla lescha da scola ha occupau intensivamein la suprastonza dil 
LEGR. Ella ei s’engaschada fetg per migliurar las cundiziuns da lavur davart ils 
suandonts puncts: 
1. Pagas  
2. Reducziun dil pensum cumplein per ina lecziun  
3. Mieds d’instrucziun pil Grischun talian e romontsch  
4. Facilitaziun da vegliadetgna era per pensums parzials  
5. Lecziuns pagadas per la realisaziun dall’integraziun  
6. Egualitad scoletta 

 
Per la CGS ei il punct 3 staus ils punct central ed ha susteniu il LEGR en caussa. Duront 
la consultaziun dalla revisiun dalla lescha da scola che ha cuzzau entochen ils 28-11-
2023, ha la CGS tarmess a tuttas scolas ella Surselva ina brev a tuttas scolas 
sursilvanas. En quella brev vegn pretendiu dil Cantun d’accelerar la realisaziun da mieds 
d’instrucziun en romontsch. La finamira ei stada che biars teams da scola suttascrivien 
quella brev e scrivien era agens pretensiuns enviers il Cantun.  
Suenter che la consultaziun dalla revisiun dalla lescha da scola ei ida encunter la fin, ha 
il tgamun dil LEGR communicau allas treis Conferenzas ch’el meini buca pli vinavon las 
lavurs per migliurar la situaziun davart mieds d’instrucziun romontschs e talians. Tenor 
ils responsabels dil LEGR hagien ei buca avunda capacitad ed ei maunchi las 
enconuschientschas che fetschien basegns per perschuader il Cantun d’accelerar la 
producziun dils mieds.  

Perquei ha il LEGR envidau ils 6 da mars 2023 ad ina sesida online per sediscuorer co ei 
duess cuntinuar cullas lavus per saver migliurar marcantamein la situaziun culs mieds 
d’instrucziun. Las suandontas persunas han fatg part dalla sesida: 
 

• Jöri Schwärzel, secretari general dil LEGR* 
• Markus Solinger, secretari general LR 
• Andreas Gabriel, vicesecretari general LR 
• Conradin Klaiss, FRR 
• Annalea Stuppan, Presidenta CGL 
• Adrian Cathomas, president CGS 
• Francestg Friberg, president FRR 
• Silvia Brocco, Pro Grigioni italiano 

*Deplorablamein ha Nora Kaiser, presidenta LEGR, buca saviu prender part 
 

Silvia Brocco dalla Pro Grigioni italiano ha manegiau che la situaziun dils mieds 
d’instrucziun en talian seigi ussa detg buna. La situaziun davart ils mieds d’instrucziun 
per las scolas romontschas ei denton insumma buca cuntenteivla. Perquei vegn 
encuretg ina persuna che coordinass la lavur da lobbying per survegnir aschi spert sco 
pusseivel ils mieds d’instrucziun basigneivels. Quei ei deplorablamein buca gartegiau.  
Jeu hai denton grond plascher d’annunziar che la partiziun furmaziun dalla Lia 
Rumantscha vegn a sustener las Conferenzas pertuccont ils mieds d’instrucziun. Quei 
vegn a succeder entras Silvio Dietrich che vegn a purtar nossa pretensiun ella gruppa 
parlamentara Romontscha dil Cussegl Grond e saver porscher maun allas differentas 
uniuns romontschas (www.furmaziun.ch) cun sustegn da Linard Martinelli. Cun Silvio e 
Linard vein nus duas persunas che san sustener nus enteifer il Cussegl Grond, la Lia 
Rumantscha e las Conferenzas. Jeu sun perschuadius che quella collaboraziun vegn a 
purtar fretg ed jeu engraziel gia ussa da cor a Silvio ed a Linard per lur breigias. 
Plinavon ha il LEGR era uonn puspei envidau differents respresentants e differentas 
representantas da differentas fracziuns ed uniuns alla sesida (Beiratssitzung) che ha giu 
liug il mars 2024. A caschun da quella sesida hai jeu aunc inagada saviu deponer, con 
impurtont ch’igl ei per las scolas romontschas da survegnir ils mieds d’instrucziun. 
 
c) Mieds d’instrucziun 
Per varga 1/3 dils roms ellas scolas romontschas mauncan ils mieds d’instrucziun 
en romontsch. Ei setracta mo dils roms che fan absolutamein basegns da saver 
instruir en romontsch. Sch’ins risguardass tut ils roms, setractass ei da 2/3 che 
mauncan. 
Jon Domenic Parolini, schef dil Departement d’educaziun, cultura e protecziun digl 
ambient dil Grischun, motivescha quei fatg ch’ei maunchi ils mieds finanzials e las 
resursas persunalas. Il davos argument vala buca: Jeu hai astgau tarmetter al Cantun 
ina gliesta da quitordisch persunas che fussen promtas da surprender lavurs da 
translaziun. Quei che appartegn ils mieds finanzials drova ei sulettamein la veglia da 
vuler midar il preventiv dil Cantun. 
 
 

https://emea01.safelinks.protection.outlook.com/?url=http%3A%2F%2Fwww.furmaziun.ch%2F&data=05%7C02%7C%7C104beb0919a14a28799008dcd7c66b8d%7C84df9e7fe9f640afb435aaaaaaaaaaaa%7C1%7C0%7C638622494425326429%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=JCUqPbtvd8jR%2FdHRwXouUCLRoE2Bo7z4%2FAnIjKUIjak%3D&reserved=0

Stan actual dalla producziun da mieds d’instrucziun el Cantun Grischun tenor Josy 
Künzler: 
Surmiran 

• NaTec 5I6 
• Matematica 5 
• Mediomatix 5. classa 
• inform@21 5./6. classa 

  
Italiano 

• Orbita 3a classe 
• Cosa bolle in pentola (Neuausgabe Tiptopf, Herausgabe für 2026 geplant) 

 
Romontsch/italiano 

• Musica 1-6 (Start dil project, la finiziun ei planisada pil 2027) 
• Giugs d’emprender per migliurar las cumpetenzas fonologicas per la scoletta 

(duess vegnir publicaus il 2026) 
  

 
Tuts lungatgs da scola 

• NMG/NUS/NEUS: EinBlick Graubünden / InVista Grischun / Colpo d'occhio 
Grigioni (ulteriurs arranschaments d’emprender per la 3.-6. classa, finiziun 
planisada pil 2027) 

Tenor Josy Künzler ei la finamira da realisar ina situaziun da mieds d’instrucziun 
acceptabla per las scolas romontschas. La CGS vul denton ch’il Cantun procureschi per 
ina buna situaziun dils mieds d’instrucziun ellas valladas romontschas.  
 
Profolio 
Enteifer mo in onn e miez ha il Cantun procurau ch’il mied d’instrucziun online pil rom 
“orientaziun professiunala” vegni translataus en sursilvan. Mesjamna, ils 12 da 
zercladur 2024, ha la CGS organisau ina scolaziun pil rom “orientaziun professiunala” 
per las persunas d’instrucziun sil scalem superiur giu liug ella Sala da cultura a Trun. 
Varga 30 persunas han priu part all’occurrenza dil mied “Profolio”. Ils menaders dil 
cuors, Simon Schmid e Rebecca Anders, han mussau co il mied ei concepius e co ins sa 
luvrar cun tal. Plinavon ha Conradin Klaiss explicau entgins detagls davart la translaziun 
romontscha dil mied che han occupau el e Manuela Schnoz.  
Alla fin dall’occurrenza ha ei dau buns discuors pertuccont l’orientaziun professiunala 
ed il mied Profolio sez. Jeu hai plinavon astgau beneventar entgins hosps sco Josy 
Künzler (responsabla per mieds d’instrucziun el Cantun Grischun), Annette Decurtins 
(intruidadra da clamada), Samira Bernasconi (collaboratura dall’uniun grischuna 
d’artisanadi e mistregn) e Silvio Dietrich (deputau). Deplorablamein ha Vigeli Jacomet 
stuiu seperstgisar. 
Catarina Steger ed Evelina Giger han purschiu alla fin dall’occurrenza in delizius apero 
pils presents.  

d) Preschientscha dalla CGS online e projects 
La suprastonza dalla CGS ei sedecidida da bardegliar nossa pagina d’internet 
www.cgsurselva.ch silla pagina d’internet www.furmaziun.ch. Quei ha dus motivs:  
• Tuttas treis Conferenzas sepresentan silla medema pagina e muossan aschia 

in’unitad.  
• Ils cuosts da manteniment e support dalla pagina www.furmaziun.ch vegnan 

surpridas dil Cantun. 

In punct da critica dils davos onns ei adina puspei stau che material didactic per 
scolasts e scolastas ch’instrueschan romontsch seigi staus spattitschaus sin 
differentas plattafuormas sco Celion, Unterrichtsmaterial, Access, Educanet, Plat-on ni 
sin discs cumpacts.  
Per quei motiv han las Conferenzas decidiu da simplificar quei cun realisar ina nova 
plattafuorma per deponer il material d’instrucziun per tutas persunas d’instrucziun en 
tut ils idioms ed en rumantsch grischun. Quella pagina vegn ad esser accessibla en 
entginas jamnas. Ils avantags da quella plattafuorma per rimnar material didactic: 

- Sebasa sin Moodle, quei vul dir ch’il material ei deponius a moda surveseivla e 
bein accessibla.  

- Redacturas e redacturs procuran ch’il material vegni plazzaus egl endretg liug 
silla plattafuorma e che quella resti surveseivla. 

- Plinavon sa vegniu integrau videos, datotecas dad audio, maletgs, exercezis 
online, ligioms ed ordinaturs cun lien ils documents. 

- La nova plattafuorma vegn schurmegiada entras in plaid-clav. Aschia san 
scolaras e scolars buca semplamein scargar las sligiaziuns dil material purschiu 
e la damonda da dretgs ei buca pli aschi heiclia. 

- Cunquei ch’il material da www.plat-on.ch vegn exportaus silla nova 
plattafuorma, ei lezza vegnida stizzada. 

 
e) Fegl scolastic 
Era duront quei onn ha la CGS organisau dus artechels pil Fegl scolastic. 

Temps Num digl artechel Autur/a 
December 2023 Perspectivas per la scola populara – En tgei 

direcziun duei ni sa la scola populara 
sesviluppar? 

Adrian Cathomas 

Fenadur 2024 Co fuss ei cun la bandiera dalla pasch? Myriam Pelican 
 
L’Annalea Stuppan (presidenta dalla CGL) ed jeu essan secunvegni ch’il turnus da 
scriver artechels romontschs pil Fegl scolastic dueien el futur buca esser aschi 
stringents pertuccont ils idioms. 
A mi resta nuot auter che d’engraziar a mias consuprastontas per la gronda lavur 
prestada duront il davos onn sco era a Francestg Friberg e Conradin Klaiss per lur 
support. In grond “engrazia fetg” admettel jeu allas commembras ed als commembers 
dalla CGS che sustegnan la lavur dalla suprastonza. 
 
Per il sura 
Adrian Cathomas 

http://www.cgsurselva.ch/
http://www.furmaziun.ch/
http://www.furmaziun.ch/
http://www.plat-on.ch/

